1. BUDAK LINTUH

Ka dieu, barudak! Mareneh geus papanggih jeung ujang Gembroe? Saha nu tacan? Geura ilikan ieu gambarna.

Eleuh! Euleuh!...geuning lintuh naker. Pipina mani karebi beuteungna jemlu. Puguh! Pang disebut ujang gembroe oge, da gede beuteung.

Ari ngarana nu saenyana mah Ujang Roesdi.., dadaharanan unggal poe beak dua kati." Cek emana. Ari deungeun sangu salawasna meakeun batur. Barang hakanana taya eureuna. Ti barang hudang nepi ka dug hees, sungutna teu petot-petot nyampek. Sakur kahakanan nu kapanggih dihuapkeun. 

Tah kitu sababna pang lintuh teh!

Sore isuk teu aya deui gawena, ngan ulin bae di kebon

Tuh geuning: bajuna, calanana, mani rarawig, sok tikarait kana pager.

Ku kolotna papakeanana tara pati diurus, bongan gagabah. 

Omong emana, "Keun bae sugan kapokeun."

2. ADINA

Mareneh meureun geus warawuh jeung adina, nu ngaran Nyi Misnem mah, nya?

Lamun paroho deui, tah gening ieu gambarna.

Awakna Nyi Misnen henteu kawas lanceukna. 

Ieu mah rada kuru meueusan. Barang daharna teu pati gembul kawas ujang Gembroe. "Dina sapoe, ngan ukur beak kejo saboboko." Ceuk indungnamah. 

Capek rahimna taya usumna (Hal 11).

Lain budak gembul eta mah, nya?

Umur Misnen gan beda dua taun jeung ujdan Rosdi.

Ujang Rousdi tujuh taun, ari Nyi Misnen lima taun. Sore isuk sarua bae karesepna nga arulin.

Misnem sok dibabawa ku lancekna ka kebon atawa dadangangan jeung batur tatanggana. 

Papakeanana cara Roesdi bae, kalotor jeung saroeh. Di mana digaranti bajuna atawa sampingna, ari baralik geus rarawing. Ku sabab eta indungna sok keuheuleun naker ka eta dua budak teh. 

Na aya budak balageur teuing, nya euy!

3. IMAHNA

Pernahna imah Roesdi kira-kira saratus langkah ti hiji walungan.

Eta imah teh weuteuh keneh. Tepasna alus sarta dakurilingna disarigsig.

Geura urang ilikan.

Tah ieu buruanana. Na, aya kekembangan lalucu teuing, nya! Binihna bawa 'Pak Roesdi, basa manehna pulang ti pasar Bandung.

Geura itu tangkal jambu, buahna mani barodas. Nya ieu nu sok ditaraekan ku Rusdi jueng ku Misnen teh.

Hayu urang ka gigireun imahna! Kade etah, bisi nincak anak hayam. Eulueh2 mani reundey tuh di kolong!

Tuh geuning leuitna! Gigireunana aya lisung. Misnem mindeng pisan ngajanteng di dinya lamun indungna keur 'NOELOE' ( hal 12) teh. Ucingna depa dina panto lueit, taksiran keur tunggu bisi aya beurit asup.

Ari itu, tuh nu di jero, kandang si Jalu nyaeta domba Roesdi, pamere bapana. Mindeng naker dibawa ulin ku Roesdi sarta sok ditumpakan sakapeungmah, bari buntutna dibebetot ku Misnem.

Ayeuna si jalu teh semu susaheun pisan, sabab dununganana euweuh, atawa...hayangeun nyatu, kitu?

Di pipir imah aya sumur. Ari itu, tuh di jero beulah ditu, pakandangan munding, nye eta sobat Roesdi nu pangbedasna. Upama Roesdi, ngadua jeung adina dina tonggongna manehna tara beurateun.

Ayeunamah hayu urang marulang bae

Engke diluhur loba deui lalakon Roesdi jeung Misnem.

4. SEMAH

dina hiji poe, waktu barudak keur arulin di buruan, jol aya semah, eureun deukeut imah Roesdi.

"Misnem! Misnem! ka dieu,"ceuk Roesdi

"Aya naon, 'Di?"

"Ka dieu, 'Nem! Itu aya nu numpak kuda."

"Sahanya, 'Di?

"Nyaho, da aing mah teu wawuh," Cek Roesdi. "Euleuh-euleuh geuning ka urang!"

Tuluy barudak disampeurkeun ku nu numpak kuda teh.

Semahna turun tina kuda, bari nyalukan ka barudak, pokna, "Ka darieu ujang, Nyai, bapa jeung ema araya?

"Araya, bapa keur macul di kebon, ema keur ninun di tukang. 'Ke! Ku kuring rek dibejakeun, nya!"

Duanana lalumpatan, si Roesdi ka bapana si Misnem ka indungna.

Ti jajauhan keneh barudak geus gegeroan nyaritakeun aya semah mawa kuda.

"Saha, Jang? tembal bapana.

"Teu nyaho kuringmah, bapa! dan nanyakeun bapa geuning! Sampeurkeun bae atuh ku bapa."

"Aeh-aeh, geuning paman silaing ti dayeuh. Na silaing poho duei? kapan emang Moerdiam etaeh!"

Tuluy semah diaraku ku indung bapa Roesdi. 

Roesdi jeung Misnem narenjokeun ti kajauhan, teu daraekeun ngadareukeutan, da areraeun. Geus kitu, jung maranehna arindit deui ka kebon, arulin.

5. MARAK

"Misnem! urang enggeusan bae kekebonan teh, " ceuk Roesdi.

"Na, enggeusan, Roesdi?"

"Urang marak anggur, nurutan bapa! (page 16)Tuh, susuka itu urang purak."

"Moal aya laukan susuka itu mah, mending susukan du deukeut leuit," tembal Misnem.

"Hayu atuh! ambeh iuh ongkoh! Pek sia nyokot ayakanana, aing rek nyokot pacul. Tuh cokot batuna Misnem, keun mendel," Ceuk Roesdi. "Pek sia geura nyair, kade bae bisi dipatil lele. Aring rek kokodok, sugan bae meunang lauk gede, keur bapa."

Si Misnem nyair, si r kokodok.

Lila pisan barang alana teh, tapi tacan meunang keuyeup2 acan, da puguh susukan leutik jeung saat.

Si Misnem gegeroan, pokna, "Roesdi! Roesdi! ka dieu! aing bantuan, ieu lauk gede, bisi leupas."

Ayakanana dikeucumkeun bae, ngadagoan si Roesdi datang.

"Keun bae ku aing dijaitna, Misnem," cek Roesdi.

Eta dua budak sosorakan, aratoheun.

Barang dijait, geuning gamparan potong jeung runtah.

"Ih ari budak dusun," omong Roesdi, "gamparan2 di sebut lauk."

"Hayu, ah! urang baralik, da euweuh laukan."

Gamparanana tulus ibalangkeun.

Si Misnem nyuhun ayakan, si Roesdi mangul pacul, nyalampeurkeun ka indungna.

"Ti marana sia, jarejebloga," ceuk indungna. "Si goreng patut, euweuh deui gawe teh, ngan guyang jeung papanasan. Geura marandi kaditu geus burit. 

